
ADDENDA  AO  CONVENIO  DE  COLABORACIÓN  ENTRE  A  CONSELLERÍA  DE 
PRESIDENCIA, XUSTIZA E DEPORTES E O CONCELLO DE ARBO PARA A EXECUCIÓN 
DO PROXECTO ACONDICIONAMENTO DE LOCAL PARA PROTECCIÓN CIVIL

REUNIDOS

Dunha parte,  Diego Calvo Pouso, conselleiro  de Presidencia,  Xustiza  e  Deportes, 
actuando en nome e representación da Xunta de  Galicia,  en  virtude  do Decreto 
44/2024, do 14 de abril, polo que se nomean os titulares das consellerías da Xunta 
de Galicia, no exercicio das facultades que lle confire o artigo 34 da Lei 1/1983, do 22 
de febreiro, reguladora da Xunta e da súa Presidencia.

Doutra parte, Horacio Gil Expósito, alcalde do Concello de Arbo, actuando en virtude 
das facultades representativas que lle atribúen os artigos 21.1 b) da Lei 7/1985, de 2 
de abril, reguladora das bases do réxime local e 61.1.a) da Lei 5/1997, do 22 de xullo, 
de Administración Local de Galicia.

As persoas reunidas actúan no exercicio dos seus cargos e, na representación que 
exercen, recoñécense capacidade para obrigarse nos termos do presente convenio 
de colaboración e para o efecto

EXPOÑEN

Primeiro.  Con  data  17  de  setembro  de  2026,  a  Xunta  de  Galicia,  a  través  da 
Consellería  de  Presidencia,  Xustiza  e  Deportes,  asinou  co  concello  de  Arbo  un 
convenio de colaboración  para a execución do proxecto acondicionamento de local 
para protección civil.

No  apartado  terceiro  da  cláusula  quinta  “conta  xustificativa”  do  dito  convenio 
establécese como data límite para  a execución das  actuacións  subvencionadas e 
para presentar a documentación xustificativa da subvención o 1 de novembro de 
2026.

Segundo.  O Concello de  Arbo  solicita  unha ampliación  do  prazo  de  execución e 
xustificación da obra correspondente ao acondicionamento do local para protección 
civil,  dado  que,  segundo  manifesta,  “resulta  materialmente  imposible  a  súa  
finalización e xustificación na data límite prevista. O expediente de contratación está  
suxeito  aos prazos  legais  para  a  licitación  e presentación de ofertas  e o  proxecto  
técnico establece un prazo de execución material de 4 meses. Trátase dun proxecto de 

de prioridade absoluta para o municipio pola necesidade urxente de poñer en marcha  
este servizo esencial”.

Terceiro.  Co fin de estudar a proposta do concello, con data  25 de setembro de 
2026 reuniuse a Comisión Mixta, prevista na cláusula decimo terceira do convenio e 
integrada por dúas representantes da Secretaría Xeral  Técnica da Consellería de 
Presidencia, Xustiza e Deportes e dous representantes do Concello de Arbo. Unha 
vez analizada a solicitude do Concello,  a dita Comisión  propuxo a formalización 
dunha  addenda  ao  convenio  de  colaboración  para  a  execución  do  proxecto  de 
acondicionamento de local para protección civil.

A tal efecto, as partes subscriben a presente addenda ao convenio de colaboración 
nos termos contidos nas seguintes cláusulas

CLÁUSULAS

Primeira.-  Modifícase o  apartado terceiro da  cláusula quinta “Conta xustificativa”, 
que queda redactado do seguinte xeito:

3. A data límite para a execución das actuacións subvencionadas e para presentar a 
documentación xustificativa da subvención será o 15 de novembro de 2026.

Segunda.- Rexistros Públicos de Axudas

1.  As partes asinantes da addenda manifestan o seu consentimento para que os 
datos  persoais  que constan neste addenda,  así  como o resto das especificacións 
contidas na mesma, poidan ser publicados no Portal da Transparencia e Goberno 
Aberto e no Rexistro de Convenios da Xunta de Galicia.

2. De acordo co establecido na disposición adicional primeira do Decreto 132/2006, 
do 27 de xullo, polo que se regulan os rexistros públicos de axudas, subvencións e 
convenios e de sancións administrativas da Xunta de Galicia, o concello consinte 
expresamente a inclusión e publicidade dos datos relevantes referidos á subvención 
obxecto deste convenio nos rexistros públicos citados, creados polos artigos 44 e 45 
da Lei 7/2005, do 29 de decembro, de orzamentos xerais da Comunidade Autónoma 
de Galicia para o ano 2006.

Así  mesmo consinte na publicación  da addenda que esixe a Lei  1/2016,  do 18 de 
xaneiro, de transparencia e bo goberno no artigo 15 referido ás obrigas específicas 
de información sobre convenios.

3.  En  cumprimento  do  disposto  nos  artigos  18  e  20.8  da  Lei  38/2003,  do 17  de 
novembro, xeral de subvencións, comunicarase o contido desta addenda á Base de 
datos nacional de subvencións, que opera como sistema nacional de publicidade de 
subvencións.

Terceira.- O resto do clausulado do convenio de colaboración mantense inalterable. 

E en proba de canto antecede, as partes que interveñen asinan a presente addenda 
na data e hora sinaladas na sinatura electrónica

O conselleiro de Presidencia, Xustiza e 
Deportes

O alcalde do Concello Arbo

Diego Calvo Pouso Horacio Gil Expósito

